
2 Corintios o
He la” jee’ga’té to'je” he™ ga’sii’
Paa’ kih' ggh’'jne hi~ chaa~
Corinto

1Jnd” Paa’laan' apdstol kyaa' Jesucristola” hyoh~
dsé' Dio. Kyaah’ Timoté ggh' jne” siin” kyah' hnah”
hi~ tddh’ gwah™ kih' Dio jwii~ Corinto la“kye~ kih'
1ajéé” hi~ laa' kyaa' Dio hi~ taadh” la’kaa™ hwa’
Acaya.

2 Ngiin” kih' Dio hi~ laa’ Ta4a" jnén" hi* ngiin” kih'
Dsa~jggh'jnin’ Jesucristo, wa’kway” he™~ 1lu' kyah'
hnédh’, hi" wa’jmeey” hii” tii" kyah' hndh’".

Kwa’ ba’ Dio be’ jndn'ld” ma’jéé’ jne” he™ wii’

3 He™ ba’ che™ lluu' Dio, Jmii~ Jesucristo
Dsa”jggh' jnén’, hi~ laa’' T4ad" jnén hi~ 1d"fiih” dsé’
jne’,hi"laay'Dio jnédn hi~ jmee” dsa ngh'dsé™ jne".

4 Ma" chaa™ jne’ lli'wii’, hi~ he” jiiuuh™ he~
ti'meeh™ dsé~ jne’. Mah'ld"ja™ ka“lah” jne’, kwan’
be” kih' jfiah” hi~ ti"meeh~ dsé' 14°’koo™ ma~jmee’
Dio he” ma ngh'dsé~ jne’".

> Jééh’, togh’ jne” jéén’ cha miih™ lli"'wii” 14 koo™
ga'jéé’ Cristo. Hi" ja~ba’ld7ja~, ta’la” kih' Cristo,
togh’ jne’ jéé” dsé” jne’ cha miih™.

6He ja” wara” ga'jé€ jnaah'lli'wii’,1a’'llu' kyah'
hnih’mah'ja~144h" hnadh’. Hi" ma’jéé~ dsé™ jnddh
', he™ ja~ jmee” dsa’ngh' hoh” hndh” hi~ kwééh~
hoh” hndh” ma’ jééh” hnah” he™ wii’, ja"ba’ 1a koo™
wii” he” ma~jéé jnaah’.

7Heh' 07jgh™ dsé” he™ cha™ kyaa' jnddh' ta’la”
kyah' hndh’, sa” llaa”. Jééh’, fie’ jndédh' la’koo~ jéé&’
jnddh' wii’, ja~ba’la‘ja” jééh” hndh” wii". Hi" ja"ba’
ld4°koo~ dsa"ngh'dsé~ jnddh',ja"ba’la"ja” dsa ngh'
hoh” hndh” ka~1ah".

8 @ghn’, hnge~ jnddh' la"fieh” hndh” ha~ koh’
wii’ sa” ga'ngéé” jnddh' hwa' Asia. Ma’ jmee”
ga'la'cha” o7jgh” dsé™ he” ma’ldd” jndah'.

9Ma’ jmee” jnddh' huw’'dsé” he” ma na~juu’ ba’
jnddh'ja". He™ ja~ ga’jméa” kyaa' jnddh' mah'sa”
kye” jnddh' o”jgh™ dsé~ kyaa' hfiaa' jnddh'. Mah’
laja~ 1la"cha” o7jgh” dsé~ kyaa'jndah' kih' Dio hi-
mi~jith*hi” ma"najuu’

10Hj~ he” ga’ldd’ jndadh', hi~ he” 144" jnaéh’, hi
kye” jnddh' 0”jgh” dsé~ kiyh', Idi~ ma"ngoo' jaba’
lddy~ jnddh' ma’ hii” goo™ juu” jnaah'.

11L&%ja” jmeey’ chermah’' kwah™ hndh” be” ngii’
hndh” kyaah' jnddh' kiyh'. Jééh” cher'mah’ jwég”
ngii kih'Diota’la” kyaa'jnddh',1a7ja” ka"1lah” jwée”
kwa' tithmaah” kih' Dio ma"ngéé” ma~jmeey” he~
llu' kyaa' jnaah'.

Ga'mi'sii' Paa’” huw'dsé”™ he” ma’ dsooy' ta” jwii~
Corinto
12He"la”ba’ja” he™ tth™dsé™ jnddh', he™ sa” hnii”
huw'dsé” kyaa' jnddh' 18’ koo™ ga’jmee” jndédh’ ta”
jee’ jyoh”. Kye” jnddh' koo™ néé' ba” huw'dsé™ he”
gwa’” kih' Dio. Sa” ga“‘jmee’ jnddh' 14°koo~ jmee”
hi~ kyush™ cha miih~. Ga“jmee’ jndédh’'ld"koo™ lle’
kih' ba’, kih' he™ llu’ dsé' Dio kyaah’ jndédh". La5ja"
cha~ga'miih™ llu' ga“jmee’jnddh’jee” kyah' hnédh’".

13He™ ma~sii’ jnddh'kyah' hndh’, la’ kyaah koo~
néé'ba huwdsé™. Ha™ koo™ jiih'la ngééh”ba" hnah”
jee’ héh' hndh” he” ma~sii’ jnddh'la-, ko~ja™ ba’la'
huw'dsé™ kyaa' jnddh'. Hi" hnoon' tdh™ hoh” hnédh’
v,

14148"koh” ma~la"ngééh” hndh” miih™ ha™ 14" le’
jndn’ wa'ra” ga'té” jee’ jah” Jesus Dsa”jggh' jnén'.
Jééh” ja~ba” 1la’koo~ ld"chaa” jnddh' llu' kwaat™
kyah' hndh’, ja’ba” 1ldja”~ ldi"chaah™ hnah” Ilu’
kwaat™ kyaa'jnddh' jmii'ja~.

15 Ma'ra” ju'dsoo” 1dja™ le” jndn. Ma’ jmeen’
huw'dsé” ma’” niin' to'né” ta” jee” tddh” hndh”. Hi
laja” ka’ldah” ta’la” he™ ma’ jahn” ma” na‘jéén”
hndh”mah'té"to'jiih~ 14 chaah™ hndh” llu".

16 Jee’ tdah” hndh” na” ma’ niin' ta” Macedonia.
Hi® Macedonia ja-, ma’ jahn” ka~"ldh” ta” jee” taah’
hndh”. Hi" kyaah” be” kyah' hndh” ma’ niin® ta”
Judea.

171L.4°koo™ ma’ ga’jmeen’ huw'dsé™ 1d7ja™, ja" he”
koon™ O ¢che’ laah” hndh” ga“jmeen’ huw'dsé~
1&°koo™ jaa” hi~ ta“juu'hi~ jah" “jaah™ mah'jaga’
jayh™ “jah"ha"?

18 Mi~te' ba’ Dio juu' kih'. Ja~ba’ ld“ja~ jnddh
'ka"lah’. Sa” jah’ jnddh' “jaah™” mah'ja~ga’ jah~
jnaah' “jah ha".

19 Hi" 1a7ja” ka"lah” juu' kih' Jesucristo Joo” Dio
he™ ga’kwa’jndah'jee” kyah' hnéh’, kyaah’ Silvano
hi~ kyaah’ Timot4, sa” ma’la' “jaah~, jah"ha", koo~
“jaah™ ba’ma’la', jééh” sa” ta"juuy'.

20 Jééh” ga’1a’jé” he™ gabddh™ Dio hiiii” jmeey’
ta’la” kih' jooy’, koo™ “jaah™ ba’la'. Ma'ra” he-

mi~tey' ba” juu' kiyh'. He ja™ ba’ ja~, ta’la” kih'
Cristo jah™ jne” “Wa’ la' 1d"ja™” mah' jmeen’ juuh”
kih' Dio jnén".

21 Dio ba” hi~ jmee” he™ t@ggh” jne” koo™ hweh~
kyaah” Cristo hi® ga’lleeyh™ jne” mah' lee” jne’
kyaay'.

22 Ga'tooyh™ Jmi'lle” Na“jngii ' kiyh' neh”
tuh~dsé” jne’, 1a’koo™ he~ ga’jméady’ jne” lee".
He™ja™ fie’jne” hfiah™ ga’jne’ ta” chané’.

23 Ne’ ba’ Dio he™ sa” ga’ ma fieen’ jwii~ Corinto
jee’ tddh’ hndh” na~ kih' he™ ga’lafiih” dsén” kyah'
hnah”.

24T7a” he” hngg~ jnddh' jmee’jnddh’ mada™ kyah'
hnéh” jee” hnddhn” Dio. He™ hngg~ jnddh’' jmee’
jnaah’'be”kyah'hnah ba’ja-, mah'jéé” hoh” hnih”.
Jééh’, kih' he” ma~heeh' hndh” kih' Dio, he~ja~
ma~tddh’ hndh” koo™ hweh".

2

1 He"ja™ ga'lla” dsén” he™ sa” fieen’ na’jéén”
hndh” chermah’ koo~ ka“ldh” jmeen" ti"meeh"
hoh” hnah”.

2 Jééh’, chermah’ ga’jmeen’ ti'meeh~ hoh’
hndh’, ¢hii~ mo~ jmee' jéé~ dsén™ chermah’
gajmeen’ 1dja”? Ma’la” hndh” ba” hi~ jmee’ jéé-
dsén’.

3 Kih' he“ja~ ba’ ma~siin' kyah' hndh” mah’
wara~ ga’lloon' na’jéén” hnéh’, sa” jmeeh' hnah”
ti"meeh~ dsén’, hndh” hi~ ma’ jmee” jéé~ dsén".
Cha™ ba’ o7jgh” dsé™ kin~ kyaah” hndh’, he™ taah’
hnéh”jéé~ hoh” hndh”14°koo™ jnd”.

4 Lad’koo” ma’ ga'siin' kyah' hnédh’, sa~ ma’
chaan™ llu', ma’ ti'meeh~ dsén” jwérte, 147jiih' ja'
hoohn’. Peroja”he™ ga'siin'mah'jmeen'ti-meeh"
hoh” hndh’. Ga'siin' mah'ld fieh" hndh” he™ hnaan”
hnah” cha miih~ ba’ja".

Hngg' jgh™ dsé” jne’ kih' hi~ ga’jmee” he™ hliih'
mah'jayh” ka ldh”

> Hi~ ga’jmee’” ti'meeh™ dsén’, ja” ma’la” kin~
ga‘jmeey” lda‘ja~. Ga'jmeey” kih'l47jéé” hnidh” he~
ti'meeh™ hoh” hndh” miih~. Jwééhn™ hnédh"1a’la",
mah'sa” jmeen'jush™ kih'juu'la”.

6 Ma~lee” ko'na~ kih' dsa™ he’, 1a"koo~ te' he”
ma~heeh hnih” wii’. , .

7He"ja” na’, llu' ga’ he™ jmeeh' hndh” jgh~ hoh”
hndh” kiyh', mah' jéé- dséy’, le” ga~ che™ ga’hee'
dséy' kih' he™ ti'meeh™ dséy' cha miih".

8 He"ja~ chuun” kyaah” hnédh’, mi~jnda' hnah”
kiyh'he™ hnaah” hnih”.

9La7ja” ka'ldh” ga'siin' kyah' hndh” jaa’, mah'
jéén” che’ nuuh”hndh” kih'147jé" mada™ kin".

10 Chermah’ jgh~ hoh” hndh” kih' dsa~“kyaah’
hnéh’, jnd” ka“ldh” jmeen’ jgh~ dsén” kiyh'. Heh'
he™ jmeen'jgh~ dsén” ja~ (chermah’ cha™ he~ kih’
jmeen’ jgh~ dsén”) he™ jmeen'l4d7ja~, he™ llu' kyah'
hnéh”ba’ja~, chané’ Cristo.

11 Heh' 1a"ja” sa” kwan’ jwé' kih' Tana’ leeyh”
jne’. Jééh’, kyuuh~ ba’jne’ ha™ 14" 1a' may~ kiyh'.

Ga’lda'meeh” dsé' Paa’ld” ma’ gyay' jwii~ Troa

12 Ma’ ga’lloon' jee’ jwii~ Troa, ma  kwan'
juhméé” kih' Cristo. Jee’ja™ Dsa”jggh' jnin’ ga nd'’
jwé'kin" mah' ma’ jmeen' ta” kiyh'.

13 Pero sa” ga“hii” tii’ neh” tuh~dsén” kih' he™ sa”
ga’jnddhn” gghn' Tito. He"ja~ ga’hihn' juu' kih'
dsa” he” mah'ngoon'ta® Macedonia ba'.

Ta'la” kih' Cristo leh” ba’jne’

14 Ti'hmaah” Dio hi~ kwa™ jwé' leh™ jne” tda”
kyaah’ be” kih' Cristo Jesus. La“kaa™ jee’ dsa nog’
jne’, nuu' dsa” juu' kih' Dio. Ld"koo™ he~ kye’ jne’
lle” mi~jwii~ he™ jwd~ wu” ba’la’.

15 Ta’la” kih' Cristo laa' jne” 14" koo~ lle” mi~jwii~
he” so0™ jee’ gya' Dio. He” na~ la’ jmeh' he™ taah~
dsa” hi~ dsa”1ad” hi"la’kye™ hi~ dsa"hee” ka"lah".

16 Kih' hi~ dsa"hee’, hii~ 1d°koo™ jaa™ hlii’. Hi"
kih' hi~ dsa~14a", hii” mi“jwii~ he” kwa~ jne” juu'
he” jmee” chaa™ dsa". ¢Hii~ ba’tdd” jmee’'ta’la™?

17 Sa” jmee” jnadh' la’koo~ jmee” jwéé” hi-
gandd kwa" juu' kih' Dio ha™ 14" jee’ liyh™ kuu'.
Kyaah’ koo~ néé' ba” huw'dsé~ ga'ngg jnaih’
ld°koo~ ga“chee' Dio jnddh'. Ld‘ja~ jmee’ jnddh’
chanéy’, 1a’llu’ he™ tggh” jnddh' kyaah’ Cristo.

3

Ga’hlééh’ Paa’ kih' hmooh’ hméé”
1Perota” jmee” hndh” huw'dsé™ he™ hlééh’ jnaah’
llu' kyaah” hfiaa' jnddh'. Hi™ sa” jmee” bii' kye’
jnddh’ koo™ je” he™ ngéé~ juu' hee™ ta’laa' jnddh’
ld’koo~ jmee” ko~llaa”. Ni” sa” ngii’ jnddh’ kwah'
hndh” koo™ je~ he™ hlééh™ llu’ kyaa' jnddh' mah'

heeh’jndédh’' dsa™ ha™ jee  téé' jnaah’.
2 Hiiaah' ba” hndh” laah' hndh” 1a°koo™ je™ he~
hlééh” llu' kyaa' jndah'. Lad’koo™ he™ na~sii” neh”
tuh~dsé~ jnddh'. He~ ja~ ba’ jéé' dsa™ hi” kay'

kwaat™ha~1a"la'ta” he™ ga’jmee’ jndah' jee” kyah'
hnéah’".

3Tnd’hd"laah' hndh”14°koo™ je~ he™ ga’sii’ Cristo
ta’la”kyaa'jndah'. Ja-he na~sii” kyaah"hee™. He"
na-sii~ kyaah’ Jmi~lle” kih' Dio jith® ba"ja~. Ni“sa”
ga'sii' né& mi'kuu’, he™ na~sii” neh” tuh~dsé' dsa~

a.

4Ta’la” kih' Cristo jmee~ jnddh' kwaat™, mara”
he” ga’jméa” kyah' hndh” ta” he™ ga‘jmee’ jnddh’.
He"ja"la'o"jgh " dsé” he™ cha™kyaa'jnddh' chané’
Dio.

5 Ja* kyaah” be” kyaa' jnddh' he” ma~ya nog’
jnddh' jmee” jnddh' ta’la”, mah' sa” jmee” jndah'
huw'dsé™ he la'ta”kyaa' hfiaa' jndéh'. Sa”la'laja".
Ta’he~leh'jnddh'jmeen™,la'kyaah’be”kih'Dio ba’
ja.

6 Hi~ he” ba’ ga'hfiaa’ jndah' hi~ ga’jmeey” he”
té’dséé’ jnddh' mah' kwa” jnddh' juu' ha™ 14" la’
hmooh” hméé”. Ja~ koo™ na~sii~ tajmah’, kyaah’
Jmi~lle” ba’ la' hmooh” hméé”. Jééh’, né” ley kih'
Moisé na~sii", ma na-bdah' jne’ he™ juu” ba’ jne’
ja~. Pero Jmi~lle” kih' Dio jmee” chaa™ jne".

7Ley he” ma’na~sii” né”jwi’ kuu’, he™ taah™ jne’
dso’jwii’, he™ ja~ ja' kyaah’je™ tg~jléé™ fiih'. He ja~
dsa” Israel sa” ga'tddy ma’jééy' mo né Moisé kih'
he~ bee”je™ ja~. Pero ga“dsaa'ba”he™ bee”ja".

8Ha™ ga’sa llu'cha"ga'miih~ hmooh” hméé” he-
la'jnédn’ ta’la” kih' Jmi-1lle” kih' Dio.

9Jééh’, chermah’ja’ kyaah’ je™ tg~jléé™ fiih' juu'
he™ taah™ jne’ dsojwii’, ha™ ga’ koo™ sa” jnaah’ juu'
he” jmaa~ jne lluu'.

10 Heh' he™ tg~jléé™ fiih' kih' hmooh” ma~gyuh~
ja-, ni" miih~ sa” jeeh' kwee™ ld°koo~ jnaah’ 1a'
hmooh” hméé”.

11 Jééh’, chermah’ ma’ la' tg~jléé~ fiih' hmooh’
he” ma'ngéé” ja~, ha™ ga’sa” jnaah’' cha"ga'miih~
hmooh”he™ sa” ngéé” jih’koh”.

12 Peer” jnaah'la’ he™ 0"jgh™ dsé” he” ma~cha~
jndn’ kyaah” hmooh” hméé”, he“ja~ hlééh” jndah’
ld’kaa” tuh~dsé” jnddh'kih'he  na-.

13 Sa” jmee” jnddh' 1a’koo™ ga’jmee” Moisé he~
ma’ jléy” mo néy kyaah” koo~ jwi"hmiih™ mah'sa”
ma’ jéé' dsa” Israel je” tg~jléé™ fiih' ja~ ta’ko~jiih'
ma’ dsa uu .

14 La‘ja~ ka"ladh’, huwdsé™ kih' dsa” he” ma’
na-jlé". Laja™ la'lajiih' na’, wara™ ga"héy” jee’
na“sii”- hmooh’ ma“gyuh~ ja~. La' kiyh' 1d"koo"~
na“jlé” jwi’ hmith™ huw'dsé™ kiyh', sa™ kwa™ jwé'
la'ngééy’. Pero kyaah’ Cristo dsa~jfiuh' he” na~jlé-
huw'dsé” kiyh".

15 Lajiih' jmii’ na', wara™ ga’héy” he™ ga'sii’
Moisé, 1a" mana~jlé” ja"ba huw'dsé™ kiyh'.

16 Pero waTra~ gaheeh™ dsa” kih' Dsajggh'
jnén’, dsa-jiiuh' he™ na~jlé” huw'dsé™ kiyh'.

17 Jééh’, Dsa"jggh' jndn' laa' Jmi~lle” Na“jngii'.
Hi" chermah’ Jmi~lle” kih' Dsa"jggh' jndn" kyaah’
jne’, ma na"na” huw'dsé” jndn' hi" ma~laa” ba’ jne’
chané’ Dio.

18 He"ja™ 147jéé” jne’ ga'n@ggn’ na”jiiih” mo ™ né’
jne’, laa’ jne” 1d’kgo™ hu™ he™ jéé~ jee” kih' dsa”
mah' tééy' jééy' ha- koh” jggh' sa” laa' Dsa"jggh'
jndn’. La“ja” Dsa"jggh' jndn" hi~ laa’ jmi lle” ngoo’
mi~sééy'jne’1a%jiih' lee” jne’ 14 koo™ laay' hiiiiy’.

4

1 Kih' he™ ga’la™fiih” dsé' Dio jnddh', he’ja~
ga'hfiah' jnddh' jmee” jnddh' ta’la~. He ja~ sa”
dsa~jeh'dsé” jndah'.

2 Ma“jmee’ jnddh' ta” koo” 147jé" he™ la’ o"hih”
hi"147jé" he™ jmee” dsa” jee’na"hmaéa’. Sa” hngg~
jnddh' may~ hliih'ja™, ni” sa” mi~sii' jnddh’ juu' kih'
Dio. Ne™ ba’ Dio he™ hlééh’jndéh'ju'dsoo” jmah’ hi®
la%ja~1a"jéé" ba’ fie- kwee™ ha™1a" jmee™ jnaah'.

3Dso0” ba’ na hmda” ba’ la' ju'hméé” he™ kwa~
jnaah’, pero ma“la” kih' hi- ma~kah~ jwé' ba".

4 Tana” hi~ laa" dio kih' jmi~gyuu™ la-, ga’jléy’
huw'dsé” kih'dsa™ hi~ sa” ma~heeh™ kih' Dio. Mah'
la‘ja~ sa” jééy' wa’je” kih' juhméé” he™ mi~jnaa”
ha~ koh” sa” jggh' laa’ Cristo hi~ laa’ koo™ heeh”
kyaah’ Dio.

5Sa” hlééh’ jnddh’ juu' kyaa' hilaa’ jndédh’, hléeh’
jnddh’ kih' Jesucristo ba’. Jadh~ jnddh' laay'
Dsa“jggh' jndn’ mah' jmee” jnddh' tahe' kyah'
hndh” kwaat™ kih' Jesus.

6 Hih' Dio hi~ gajah™ “Wa’ la’jnd" wajje”
jee” na"hoo™”, hi~ he” ga'mi‘jndd- wa’je” neh”
tuh~dsé” jne’. Ld“ja” gana” huw'dsé” jndn’ mah'
la’kyuuh” jne” ha™ koh” jggh' sa” laa’ Dio, 1d"koo~
ga'mi’jnda- Cristo jndn'.

Chaa” jne’kyaah’he” ma dsoo” dsé~ jne’ kih' Dio
7Peer”jnaah'la’'ta’he” jmee” jndédh'la”, ma’ke”
laa’ jnddh' 1d8°koo~ mi'hya” he™ na~la” kyaah’
gwaah’ mah'ld%ja™ 14jnd” kih' dsa”, ta’ he™ jmee"
jndéh'la' kyaah”be” he™ gwa” kih' Dio, ja” he™ gwa’
kyaa'jnaah'.

8 Na"ku nangii' he” wii” dsa ngéé” jnaah’, pero
sa” jeh™ dsé” jnddh'. Chaa™ jnddh' cha miih~
huw'dsé™, pero ma'ra” he™ cha™ ba” 07jgh™ dsé~
kyaa'jnaah'.

9Heéeé dsa” kyaa'jnaah' pero Dio sa” bee” jndah'.
Jmeeh” dsa” jnddh’, pero sa” dsa”juu’ jndah’.

10L4"kaa™ jee’ganew jnddh' hii” goo™ juu’ jnéah’
kwaat~kih'Jesus. La“jwé”ja~ dsa"1d7jnad" he™ cheh'
Jestus kyaa'jndéh’, heja™ ba’chaa™ jndéah'.

11Jééh’,jnaah hi jith", koo™ ba"he™ hii"goo™ juu’
jnadh' kwaat™ kih'Jesus. La“ja” ba’dsa™1a"jnd  he~
cheh'Jesus né” kyaa'jndah' hi~ sa” bee”.

12Heh'ld"ja",14"jé" jmii’ ba" he™ chaa™ juu’ jndah
'mah’hndh’, ma-jnddh~ hndh"ha~ 14" jee’ld"chaa~
hnédh” taa”.

13 La’koo™ na~sii” juu' kih' Dio: “Ga’la"dsoo’
dsén”, kih" he“ja™ ba’ ga*hlééhn".” Ja~ba’ld“ja" la’
huw'dsé™ he” kye’jndédh'la™. Ga’ld dsoo” dsé~ jndah
'he~ja™ ba’hlééh’jnaah’".

Jests Dsa~jggh' jndn’, he” ba’hi~ he” mi~jiih" jndah’
ka"ldh” kyaah’ Jests hi* 1d%ja~ ko jgh” 147jéé~ jne’
tééy” ya“jwii' kiyh'.

15 L&j¢" he~ dsa™ngéé€” jnddh ', he” 1lu'
kyah' hndh” ba” ja~. Mah' mi~jad' Dio hnéh’
cha"ga'miih~, hi” 1d7ja” jwéé” ga’ kwa' ti‘hmaah’
kih' Dio hi” jméay" jegh' ka"l4h’".

16 He"ja~ sa” jeh™ dsé~ jnddh'. Ma’ke” ngoo'
dsa“gyuh™ hi"dsa~hee’jmi ngo'kyaa'jndah', pero
ta’neh” jee’ hd jmi~lle” kyaa' jndah' dsa”la"hmég’
koo™ jmii" koo™ jmii’.

17 Sa” jush™ la' he™ wii” he™ jé€&” jne’ ]rm “gyuu
la-, he™ dsa'ngéé” ba” ja~. He~ ]a ]maa ]nan‘
hi~ hnaah™ Dio mah' téé¢' jne” ya’jwii' he™ jnad’
na’hfiaah' he™ sa” hee” jih’koh”.

18He"ja” sa” jmee” jnddh' he' kih' he” jnd” hwa'
la~. Jmee~ jnddh' he' kih' he™ sa” jnd” ba’". Jééh’,
147j6" he™ jnd’, he™ dsa'ngéé” ba’ ja~. Pero he™ sa”
jnd’, 18" ma-la'ja"ba’la"jé" joh” jmii’ cha".

)

1 Jmi'ngo' he™ kye’ jne’, 1a' 1d’koo™ hne' jnén’
ta’ko7jiih' teghn” jmigyuws™ la”. Jmi'ngo' la™ la’
la"koo™ hne' he™ na’la” kyaah’ loo” jah”. He7ja~
ne'jne’,wara” ga'hee' jmi™ ngo' jnén', la"cha™jyoh”
he” hméé’ gyuuh'jmi~gyuu” he™ hiiah” jne’ kih' Dio
he~sa"la'la’koo” hne™ he™ jmee”dsa™. He " ja™ sa”
hee” jih’koh'.

2 Peer” kujii* jnén’ ta’ko~jiih' laa" jne” jmi ngo’,
hngg~ jne’ wara™ jah” kih' na’ ga~“juh™ ba’ téé' jne’
jmi'ngo'he” sa” hee” he™ cha™ gyuuh'jmi~gyuu.

3L4a%ja", la'cha” ba’ jmi'ngo’ jndn’ mah' sa” ja’
jmi~1lle” jnén' ta“jmah’.

4Ta’ko~jiih' chaa™ jne’kyaah’jmi ngo'la”, Peer”
ku'jii” jnén" hi” ki'hooh’ jne”. Ja” ko ja™ hngg~ jne’
ben jmi'ngo'la”, he” hngg~ jne’ té€' jne” jmi ngo’
hméé” ba’. Mah'ja' jmi ngo' hméé” he™ cha™ tad’,
lla” jmi"ngo' he™ dsa"hee”.

5Dio ba"he” hi~ ga’jmda’ jne’ mah' té€' jne” he”
hmeéé” ja~. Hi" ga’kwééyh' jne” Jmi~lle” Na~jngii'
he” jmeeh” juu' jndn' he™ hfiah™ jne’ cha"ga'miih~
ta” chamé’.

6 Kih' he“ja~, ngoo' ba’ cha™ 07jgh™ dsé~ jnén"
Hi" fie’jne’, ta’kojiih' tegh’jne’kyaah’jmi ngo'la-,
14°koo™ he~ tggh’ jne’ wu” kih' Dio ba’la'.

7(Jééh’,kyaah’he™ dsoo”dsé” jne he™ tgghn jwé’
kiyh', ja” kyaah”he™ jéé€” jne".)

8 He"ja~ ma cha™ ba” o7jgh™ dsé™ jndn. Hi"
hngg~ ga” jne’” 1ld°ggn” kih' jmi'ngo’' la~ mah’
dsa’'toohn’ ko~jgh” kyaah’ Dio.

9He ja~ wa’ kwan’ be” jmeen’ 14~ tih~ dsé' Dio,
chermah’ tgghn” kyaah’ jmi'ngo’la” o ma‘ke” sa”
tgghn” kyaah” ka~lah’".

10 Jgééh”, ga’la‘jéé” ba’ jne’ dsangen' né'ta’ kih'
Cristo mah'ld7jaa” ld"jaa™ jne’ té€h'jne’ jiieen' ha~
koo~ te'ta’he” ma’jmee” jne’ ta’kojiih' ma’ chaa~
jne’, che’he™ llu', o che” he™ hliih'.

Kih' he” ga’juu’ Cristo ga’jiih' juu' jndn' kyaah’

Dio

11 Gah™ ba’jndéh’ Dio, he~ja~ hlééh’ jndah' dsa”
1ajiih' 14" ngééy’. Ne~ ba’ Dio ha™ 14" la’ huw'dsé"
kyaa' jnddh'. La‘ja- hnoon' wara~ jah” kih'
la'ngééh” hndh” ka-lah’".

127a" he™ hngg~ jnddh' hlééh’ jnddh' llu’ kyaa’
hfiaa' jnddh' chané hndh”. He™ kwa~ jnddh' jwé’
mah'ld"chaa™ hndh”llu'kyaah’ta’he” jmee~ jnddh
'\ Lajweé” ja-, cha” he™ kyaah’  jiih" hndh” juu'
kyaah’dsa™ hi~ koo™ jéé"ha~1a” tddh’haa’dsa™ lla”
he™ ma’kay' kwaat™ hee™ na” hngg' tuh~dsé'dsa".

13 Cher'mah’ ngaah’ jndah’, kih' Dio ba” ja™ he~
jmee” jnddh'ld%ja". Hi" cher'mah’lluu’ jnaéh’, he”
llu' kyah' hnéh” ba’ja".

14 Lakoo~ hnida' Cristo jne la’ja” joo jnéin‘
]meen 18"1le" kih'. ]eeh ma~fie’ ba’ jne” he” ga ]uu
jaa~ k1h 1a7jéé", he ja~ la' kwaat™ ga’la"jéé” jne’
ga‘juun’.

15 Cristo ga‘juu' kih' 14°jéé~ mah' 1a7jéé" hi-
chaa™, mo’so” jmeey' 14~ hnggy' hiiiiy’. Jmeey'
1&" hnegg' Cristo ba’, hi~ ga’juu’ hi~ ga’la‘jiih® kih'
ga'lasjee”.

16He ja” jnddh’,na'ta” chamé mo’so” kye jnaah’
kwaat” kih’ dsa” la"koo™ té¢' jmee' dsa” jmi gyuu .
Ma ke™ ]aa sa” ga’jmee ]naah he'kih' Cristo, pero
na'mo’so” ]mee jndah'1a” ]a .

17 Heh' 1d"ja", chermah’ jaa™ hi~ ma~laa" koo~
kyaah’ Cristo, ma laay ]aa hi~ hméé” ba La‘je”
he” ma’jmeey jaa’, ma ngéé ba’ja”. na' ma-laay’
hméé” go~te".

18 Lajé" he” la”, gwa” kih' Dio hi~ ga‘jeeh~
juu' jnédn" ta’la” kih' Cristo mah' sa” cha™ ga’ he”
na~baah' jne” kyaayh’. Hi® ga'tooyh™ goo~ jnddh
'mah’ hlééh’ jnddh' dsa™ ha™ 14~ jeeyh” juu' kiyh'
kyaah’ Dio.

19Ta"la” kih' Cristo, mo“so”jmee” Dio kwaat™~ kih'
dso’kye” jnidn heh'ld"ja” jeeyh™ juu' jnén' kyaayh'.
Hi" ga“tooyh™ goo~ jnddh' kwa’ jnddh’ juu' ha™ 14"
jee’jeeh” dsa~ juu' kih' kyaah’ Dio.

20 He"ja™ na hfiaa” jnddh' he™ kwa~ jnddh' juu'
la"hih™ kih'Cristo. La'la’koo™ he™ chuu” Dio kyaah’
hndh” ta’la” kyaa' jnddh'. He ja~ chuun” kyaah’
hndh”ta’la” kih' Cristo, jeehhndh”juu' kyah' hnah”
kyaah’ Dio.

21 Cristo hi~ sa” cha™ dso’kye~ kih', Dio ga“jmee’

cha™ dso’kye” kiyh'he™ llu'jnén’, mah'ta’la” kiyh’,
lee” jne’ lluu' cha'né’ Dio.

6

1He"ja™ jndah' hi- kwa™ be” kyaah’ ta” kih' Dio,
hlééhn” hndh’, ta”jmee™ hnih” ta” koo  he™ llu' dsé'
Dio kyaah” hnéh’.

2Jééh’,1a’ koo™ na~sii~ juu' kih' Dio:

Hor™ he™ jgh™ dsén’, ga'nuun' kyah'.

Jmii’ he” ma’lad” dsa, ga’jmeen’ be” kyah', ga“jah’
Dio.

He"ja™ jwééhn~ hnédh’,na'ba’ja” hor  he~ jgh~ dsé’

Dio. Na'ba’ma~cha~ jmii, lddh” hnéh’".

3Gange jndadh'1a’koo™ lle'kih' ba’mah'ni~ jaa~
sa” cha™ he™ kih' mi“kwayh' kih' ta” he™ jmee"
jnaah'.

4Wa” he™ cha™ he™ he™ dsa™ngéé” jnaah’, hngo~
jnddh' mijnda’jnaddh'kih'dsa’,laa'jnddh' hi~ jmee”
ta’he' kih' Dio. Kwééh™ ba” dsé~ jndéh', hi*ja” koo~
néé' he” wii’ he™ dsa™ngéé” jndah’, lla"kyaa' jnaddh
', gwa” he” jmee” jwiih' kyaa' jndah’.

5Jmi~baa~ dsa” jnddh’, taah™ dsa” jnddh' neh fie
', tooyh™ miih” kyaah’ jndah". Peer" hweh™ ta’ kyaa
'jnddh’, cha” ma’sa” gwii~ jnddh’, ni" sa” cha™ he”
kih~hih~ jnaah'’.

6 Ga'new jnddh' koo™ néé' ba’, cha™ ba” huw'dsé-
kyaa' jnddh’, jgh~ dsé~ jndah’, llu' dsé- jndah’,
ga'ngg jnaih’ kyaah’ Jmi-lle” Na-jngii', hi* kyaah’
ju'dsoo” hnda” jnddh' dsa™.

7HIééh'jnaédh'ju'dsoo” jmah’ ba’. Kyaah” be” kih'
Dio ga'ngg jnddh’. Jmee~ jnddh' he llu' jmah’,

1ajwé” ja~ hdd™ jndah' hfiaa' jndah' hi” 1éh' jnadh’
kih"he~ hliih'.

8Cha ma’hnéa'dsa” jnddh’,cha” ma’na hiayh’
jnddh’. Cha” ma’ mi"kwayh' jnddh', cha™ ma’
hlééyh™ llu' kyaa' jndédh'. Laa' jndéh' kiyh'1d koo~
dsa” hi~ ta“juu', ma“ke” hlééh’ jndah'ju'dsoo”.

9Jmeey sa” kyuuy jnddh', ma'ke” kyuuy” ba"
Hi- ma~ngoo’ ga“juu’ ba’ jnadh’ kiyh', pero chaa”
ba’jnddh’. Kwa dsa” kyaa'jndah'perosa”jngééyh”
jnadh’.

10 Ma“ke” ti'meeh™ dsé” jnddh', ma'ra” he™ jéé-
ba’dsé” jnddh'. Laa'jnddh'td fiee’, pero cha miih~
he™ llu' ma~hyoh~ jwéé” dsa™ kwaat™ kyaa' jnaah'.
L&"koo™ he” sa” cha™ ni" miih~ kyaa'jnddh' ba’la/,
pero ga’la’jé” ba’ cha™ kyaa'jnéah'.

11 Sa® gah' jnddh ' ma hlééh’ jnddh' hnah’
dsa” Corinto juu' la~. L&"kaa~ tuh~dsé' jndah’
ga'mi‘jnéda' jnddh' hfiaa' jndah' kyah' hnah”.

127a” kyaah” hih™ ga’la’hnda” jndah' hnéh’. Pero
hnéh’, sa” ga'mi‘jnddh' hndh” hfiaah' hndh” kyaa’
jnaah'.

13La’koo™ jmee” jnddh',ja"ba’lda’ja” jmee hnéh’.
(Hlééhn hndh"1d°koo™ gyuus™ kyaan™.) Wa” hnaah™
jnddh'la’kaa” tuh“hoh” hnah’.

Laa'jne’la’koo™ gwah™ kih' Dio

14 Ta~ jmee” hndh” ko jgh” kyaah” hi~ sa”
ma-heeh™ kih' Dio. Jééh’, sa” jeeh' kwee™ he~
hliih' kyaah” he™ llu'. ¢Ha™ 1d7ja” jmee’ ko~jgh” jee’
na-hoo™ kyaah'jee jnd” wa’je?

7

15Hi" sa” spoh™ kih' hi~sa’llu' he™ jmeey' ko~jgh
kyaah” Cristo. L&d“ja~ ka~lah” kih' hi~ ma~heeh~
kih'Dio kyaah”hi~ sa” ma~heeh".
16Diohi~ na“laa” kaah™dsa™, ni" miih~ sa” sooh™
jmeey'ko~jgh” kyaah’gwah™kih'Dio. Jééh’, jne’ba’
laan' gwah™ kih' Dio jiih". Juu' he” jwahn™la-, 1a’
la"koo™ ga’jah” hiiii” Dio:
Jan' jee” kiyh' mah' ngén' ko jgh” kyaayh'.
Jnd” leen” Dio kyaay' mah' ld“jééy  leey” dsa”
kyaan'.
17He"ja™ ga’jah” Dsa"jggh' jnén":
Hweéé™ hnah” jee’kih' hi~ sa”ma~heeh™ kin’,
wa’la"gg” hndh” kiyh', ga“jdh” Dsa"jggh' jnén".
Ta” kooh” hndh” he™ sa” lle* kih' kooh' hnah’,
la“ja” ba"heehn  hnah’.
18Mah'jna” leen” Tdd' kyaah' hnah’.
Hih' hnah’, leeh” hndh” gyus™ mé” gywu™ fluuh”
kyaan’,
jah” Dio hi~ cha™ ga’la“jé” be” kih'.

7

1 Na' manwsn” ha™ koh” na’hfiaah’ sa” 1a' he~
ga’jah” Dio jmee' jndn. He ja~ jwééhn~ hnéh’
Qghn".h_i' hnaan”, hngg'ben’1d"jé" he” mi~sah”jne’
he~ gah” jne’ Dio, hngg' mi~lluu® jne” hilaan' koo~
hd koo™ hd’la"jiih' jdn' na-jngéén' go~te".

Ma’ hngo' Paa’ma’ jmee’ dsa™ Corinto he' kiyh'

2 Jmee’ hndh” miih~ he' kyaa' jnddh'. Jééh’,

kih' ni* jaa™ hndh” sa” ma~jmee” jnddh" he™ hliih'.

Sa” ma~hee’ jnddh' huw'dsé™ kih' ni* jaa™, ni” sa”
ma mi~gaa'jnddh' ni”jaa".

3 Sa” jwahn™ 1ldja” mah' bdadhn” hndh” dsoo'"
Ga“‘jwééhn'hndh’jaa’, hnaan” hnah’. Jééh’ma-lla”
dsé” jnddh’, jmee” jnddh' ko~“jgh” kyaah” hnih”
ma ke chaa™ juu’jnaah’.

4Cha™ cha miih™ 07jgh” dsé~ kin~ kyaah” hnah’.
Chaan~ Ilu' kwaat™ kyah' hnidh’. He ja~ gwa’
dsa ngh' dsén” cha miih~ hi" jéé~ dsén” ma’ jéén"
cha miih™ he™ wii".

5La" ma’ ga'téé” jnadh' Macedonia, sa” ga“teeh’
jnddh’ dsé” jnddh' ni" miih~. Ga’la"jé" néé' he™ wii’
ga'jéé jnadh'. Ga'tee' dsa” kyaah' jnddh'. Hi" ja~
ma’la he”ja", ga’la’gah'jnaah' cha miih".

6 Pero Dio hi~ jmee” dsa™ngh' dsé' 147jéé" hi-
chaa™ huu'dsé™, ga’jmeey” ga'ngh' dsé~ jnddh' 14"
ma’ja' Tito.

7Ja* ma“la” kih' he™ ja' Tito, kih' he™ ga“jmeeh’
hnih” ga’ngh' dséy' ka-1ah’, he™ ja~ ba’ja~ ga'ngh’
dsé” jnddh'. Ga’jmeeyh' juu' he” hnooh™ hnah’
jééh' jnd”, hi* ti'meeh™ hoh” hnéah’, lle’ hoh” jn&".
He"ja~ cha"ga'miih™ jéé™ dsén™.

8 Ma’ke™ ga‘jmeen’ meeh™ hoh” hndh” kyaah’
je” he™ ga'siin' kyah' hnédh’, pero sa” koon™ dsén”.
Dsoo” ba” ga’jii' miih~ kin~ kih' he™ ga’la'meeh”
hoh” hnah” ko hwéé”.

9 Pero na' jéé” dsén”. Ja" kih' he™ ga’lda“meeh”
hoh” hnéh’. Kih'he™ ga’la sii' huw’dsé~ kyah'hnéh’,
ma’ ga‘jii' kyah' hnidh’, he“ja~ ba’ jmee” jéé~ dsén™.
L& ma’ ga'la'meeh” hoh” hnah’, ga“‘jmeeh” hnah’
14" hnge' Dio. La“ja™, ni" koo™ he™ hliih' sa™ ja' né&’



2 Corintios 7:10 Xviii 2 Corintios 7:14

kyah' hndh” kwaat™ kyaa'jndéah'.

10 Jééh’, chermah’ gwa” ti'meeh™ dsé~ jne’ 14"
hngg' Dio, he™ ja~ jmee” dsa”la"sii' huw'dsé” jnin’
mah'144” jne’. Heh' he” ma"na-laa’ jne sa” jmee”
ti'meeh™ dsé” jne’. Pero he™ ti'meeh™ dsé~ jne’
la’koo™ téé' jmee” dsa” jmi~gyuu’, kyaah” he™ ja~
juu’ba’jne’ja’.

117éé'da’hndh” ha™1a" ga’la' kyah' hndh” 14" ma’
ga'la'meeh™ hoh” hndh” 14~ hngg' Dio. Ga’jmaa’
ba’ta’he” ja~ kyah'hnih’, ja' hoh” hndh” ga'nooh~
hndh” né” kin", ja' ya~jéé' hoh” hndh’, ja' gah'
hndh’, hnooh™ hndh” ma” jééh' jnd’, ga'mi eeh'
hndh” juu' 148°koo™ mada” ga“jmeen’ kyah' hnah”.
Ld‘ja” ga'mi‘jnddh' hndh” hfiaah' he™ ma mi teh'
ba’hndh” kih'juu'ja-.

12He"ja” 1d” ma’ ga'siin' kyah' hndh” je™ ja~, ja”
ma’la” kih' hi~ hflaa™ dsé' he” ga“jmeen’ huu'dsé",
ni- ja* kih' hi~ gajmeeyh”. He~ hnoon' 1djnd”
kyah' hndh” cha'né Dio he™ kyeh” hndh” huw'dsé-
kyaa'jndah'ba’ja".

13 Peer” ga'ngh' dsé~ jnddh' he™ ga’la"jnd” he~
kyeh’ hnidh” huw'dsé™ kyaa'jnaéh'.

Hi* cha"gamiih™ jéé~ dsé~ jnddh', kih' he-
ma~jéé jnadh' chaa™ Tito llu". Jééh’, ga’la“jéé” ba’
hndh” ga’heeh' hndh” llu’ hi” gajmeeh” hndh” jéé-
dséy".

14 Ga’jmeehn’ juu' kih' Tito he~ chaan™ llu'
kyaah" hndh”. Hi" sa” ga“jdn" hliih'. Jééh”1a7jé" he~
ga’jwééhn' hndh” l1a' ju'dsoo”. Ld“ja~ ka~ldh” ma’
ga“jéé’ Tito ha™ 1a” tddh” hndh’, sa® na~hee” juu’
ld°koo~ ga“jwii' jnih” he™ chaa™ jndah' llu' kyaah’

hnah”.

15 Hi* cha"ga'miih™ hnada" Tito hndh” 14"koo~
ma’ dsooh™ dséy' he™ nuuh™ ba” hndh” kiyh'. Hi"
ga heeh'ba" hndh”llu'ld"koo ™ jaa™ dsa” ma~jggh'.

16 Peer” jéé~ dsén” kyaah” hndh’. Ga’la“jé” ba’
mi~teh' hnih’.

8

Ga'chooh’ dsa™ kuu’ kih' ggh' jne” hi- chaa"
Jerusalén

1Jee’ la~ jmeeh’ jnddh’ juu' kyah' hndh” ha™ 1a
ga’jmee” ggh'jne hi~ tddh’la’kaa™ gwah™ he™ tgg
hwa' Macedonia kih' he™ llu' dsé' Dio kyaayh'.

2 Ma’ke™ tdayh” jééy” wii’, pero chaay~ llu"
Ma'ke® tddyh’ td fieey” pero cha miih~ kuu
ga’kway’. Ga’jmddy' hiiiy” 1d°koo~ dsa~ cha~
kuu'.

3 Jmeen™ dsoo” kiyh', ga’kway” kuu’ la’ koo™ lla”
dséy', la'koh’ jiih' tady". Hi" ga'kway’la” ga’.

4 Cha miih~ ga chuu dsa he’ kyaah’ ]naah
mah' kwa’ jnddh’ ]we ]meey '14"koo” jmee” 1a7jé€"
hi~ chooh™ kuu’ mah' jmeey' be” kih' hi~ laa’ kyaa'
Dio.

5 Cha"ga'miih™ ga“jmeey” la’koh” ga” he™ ma’la'
huw'dsé” kyaa'jnaéh'. To né ga'ngééy' hiiiiy’ mah’
jmeey' 1d~ hngg' Dio. Hi™ la7ja” ga’jmeey” kyaa'
jndah' ka~lah”.

6 He ja~ gachuu” jnddh ' kyaah’ Tito mah'
mi~hfiaay” ta’ kiyh' he™ juhlddyh' kuu 1d"koo~
ga’'lggy' jmeey” jaa' jee” kyah' hndh” hi~ kwa™ kuu’
la“kaa™ tuh~dsé'.

7

7Ma hwééh™ hndh”llu' kyaah'147jé" he™ jmeeh"”
hnah’. Ma“la"dsoo” hoh” hndh’, ma~hlééh” hnah”
dsa”, ma"kyuuh™ hndh” llu’, ma-jmeeh™ hnédh” ta’
la’kaa™ tuh“hoh” hnah’, hi ma~la"hnaah™ jnaah'.
Lé7ja~ ka"lah’, hnge' hwéé  hndh”kwee™ kyaah'ta’
llu' jee’ juh’lddh” hndh” kuu'.

8Ja” he” jmeen” mada” kyah'hndh” he™ jwééhn~
hndh’la'na". He” hnoon'jéén” che’mara”ju'dsoo”
hnaah hnih”ggh'jne’. He"ja" ba’na” ma~jwégéhn’
hnédh”1d°koo™ ga’jmee” hi~ tddh’ Macedonia.

9Jééh’, ma~fieh’ ba” hndh” la’koo™ 1lu’ dsé’ Jesu-
cristo Dsa"jggh' jndn". Ma'ke™ hd” gooy~ 1a7jé" he”
cha~, ga’jmédy’ hiliiy” hi~ td fiee’, kih' he™ hnaay'
jne’. Lajweé” ja~ la'cha™ jndn' cha miih~, kih' he”
ga'jmady’ hiiiy” ta fiee’.

10 He™ llu' kyah' hndh” he™ kwan' nuuh™ la".
Hnih” to'né” ga’la’hyoh™ hoh” hndh” chogh” hndh’
kuu’ ma~hya™ koo™ ji"fie". Hi" ja" ma’la” heTja’,
ga’lggh’ hndh” chooh” hndh” kuu’, jaa' ga” la’koh”
jiiah” ggh’ jne’.

11 He"ja” na' mi“hfiaa' hndh” ta’ he” ma-lggh'
hnah’. Ja"ba” la’koo~™ ga’la’hyoh™ hoh” hndh’
jmeeh' hndh’, 1ldja- ka’ldh’, ld’kaa~ tuh~hoh’
hnéh” mi~hfiaa' hndh”ta’'na”. Ja~ chogh hnadh”kuu
1a"koo™ te'tddh™ ba’ hnah’.

12 Chermah’ chaa™ hi~ lla” dsé' kwa’, heeh™ ba’
Dio ha™ koo~ te' cha™. Jééh” sa” ngii" Dio he™ sa”
cha™ jnén".

13 Sa” jwahn™ la’la” mah' jiah” ba” 1a"cha™ kih’,
ta’ko~jiih'sa” cha™ kyah' hnéh”.

14 Hngg' jmeeh' hndh” 1a°koo™ lle* kih'. Jmii’ na'

he” cha™ cha™miih~ kyah' hndh’, he™ ja~ lee” kih'
hi~ lla"kyaa'. La“ja~ ka~ldh” ma’ cha™ cha miih~
kih'jfiah”,lee" kyah' hndh”ma’jmee”bii'. La“ja~ ba’
ja'llu' kih'lajee".

15L4°koo™ na~sii~ juu' kih' Dio: “Sa” ga“chaa'ga’
kih' hi~ ga“jush’ cha miih~. Ni” sa” ga’la"hneo' ga’
kih' hi~ ga“jush’'ko~hi'pih'.”

Tito kyaah’ dsa"kyaah’

16 Peer” tihmaah’ Dio hi~ ga’jmee” ga'ka' Tito
huw'dsé” kyah' hnéh’, ja’ba’ ld’koo~ kye” jnd”
huu'dsé”. . ‘ _ _

17 Ga’heeh™ bih' 1a’koo~ ga hlééh’ jnih”. Jééh’,
hiiii” bih' ma” lle’ dséy' kway' be” kyah' hnah”.
He"ja~ jee’ tééy~ hiiii” bih' dsooy' dsa~jééy” hnéh’.

18 Ko“jgh” kyaah’ Tito, chee” jnddh’' jaa~ ggh'
jne” hi~ hii” juu' kih' la"kaa™ gwah™ jee” jmeey” ta’
kwaat~ kih'ju'hméé”.

19Ja" ma’la” he™ ja-, ggh' jne’ ga'hfiaay' mah'
jmeey'ko~jgh” kyaah'jnddh'jee’dsa’ka’ jndah' kuu’
he~juh~lddh~ ggh'jne’. Kyaah’he ja~,jmee’jndah’
juah™ kih' Dio hi” 14" jwé” ja~ 1ajnd” he™ hnog~
jnadh' kwa’ jnddh' be” kih' gghn'.

20L&%ja” jmee” jnddh’, mah'sa” chaa™ hi~ hlééh'
wii” kyaa' jnddh' he” juh1ddh” jnddh’' cha miih~
kuu'.

21J8éh’" fie” ba’ Dio he” jmee” jndéh’ bii' jmee’
jmi~gyus” kwaat™ ka~lah’.

22 Hi" chee’ ga’ jndédh’ jiiah” ggh' jne” ko jgh”
kyaayh'. Hi" he’,ja" koo™ hd’ma~jéé jnddh'jmeey”

he™ llu' jmah’. Hi® cha"ga'miih~ jmeey’, na' he-
ma~jééy he” mi~te'hnah’.

23 Ta” ka™ hndh” huw'dsé™. Tito laa’ dsa"kyaah’
jndédh’ jee’ jmee” jnddh' ta’ ko~jgh” mah' le” llu'
kyah' hndh”. Hi~ jiiah” ggh' jne” hi~ jady na-,
hd gooy~ 1la"kaa™ gwah”™. Hi" kwaat™ kih' hi~ he’,
la"kaa™ jee’ dsa"néddy' jmee” ggh' jne” jush™ kih’
Cristo. ,

24 Ja~ mi~jndd' hnah” kiyh' ha~ 14"koo~ jiih'
hnaah™ hndh” dsa”. Laja” mi“jndad' hndh” chané’
la“jéé” ggh' jne’ he™ kih' ja~ he™ chaa™ jnddh' llu’
kyaah” hnéh’".

9
Hngg' kwa’'jne’ kuu’lid"kaa™ tuh~dsé” jne’

1Kih'he™ chooh’jne’ miih~ kuu kih' ggh'jne hi~
lla“kyaa’, sa” jmee” bii' siin' kyah' hndh”laan™.

2Jééh’, ma” ba’ jnd” kyah' hndh” hi~ tddh” hwa'
Acaya, lle' hoh” hndh” he™ juh’lddh” hndh” kuu’. Hi"
ga hlééhn' llu' kyah' hndh” jee” kih' ggh’ jne” hi-
tddh’ hwa' Macedonia. Na' ma~koo™ fie™ ga‘jwii’
jnih” he™ ma~lla® hoh” hndh” kwah' hnah” kuu'".
He ja" jwéé ggh'jne he’, gangh' dséy' kih'he™ llu'
hoh” hnah’.

3Pero ma'ra” he™ cheen” ggh'jne’, mah'sa”jan
hlith' kih'147jé" he™ llu' he™ gahlééhn' kyah' hnah’".
Hnoon'wa'ra™ jah” kih' ma~nalluuh' hnéh” jmeeh’
hndh” 14 koo™~ ga“jwii' jnih”.

4 Heh' 1d"ja", wa'ra™ ga’lloon’ jee’ tddh” hnah’,
ko~jgh” kyaah’jfiah” ggh'jne hi~ chaa™ hwa' Mace-
donia, hnoon' ma nalluuh' hndh” mah' sa” j&’
jnddh’' o"hih® wara™ ga'lla'ngg’ jnaéh’, 1a’llu’ he”

ma~jah’ jnddh' mi~teh' ba” hndh’, hi* cha“ga'miih-
jah' hndh” o~hih”, cher'mah’sa” ga'mi“teh' hnah”.

5 Kih' he"ja™ ba” ga“la’ bii' kin® chuun” kyaah’
ggh' jne’ he’, mah' dsa nddy' dsa“jééy  hndh’
to'né&, mah' kway' be” kyah' hndh” ha™ 14~ jee’
jeh1ddh” hndh” kuu” he™ ga’bddh' hndh” hfiaah’
kwah' hndh. L&jwé” ja- ma nalluuh' hndh’
kwah' hndh” kuu” li’kaa™ tuh~hoh” hnéh’, ja~
kyaah”he™ wii’.

6Nuu~ da’hndh”ha~14"1a'kih' hi~ jngéé™ mi'ju~:
Hi~ jngéé” miih~, miih~ ba” chooyh'. Hi~ jngéé-
cha"miih~, 14%ja” cha miih~ chooyh'.

7La‘jaa” la‘jaa” wa  kway” la'koo™ te'lla” dséy".
Pero ja“ kyaah’ he” meeh~ dséy’, ni“ja” kyaah” he-
wii'. Jééh’, Dio hndd"' hi~ kwa™1d"kaa™ tuh~dsé".

8Dio hi~ cha™ be” kih', jmeey'ld cha™ cha miih"~
he™ llu' kyah' hndh”. Ld“ja” ni" miih~ sa” cha™ he~
kyah'hndh’, jmeeh' hndh”ja” he” koo™ néé'he llu'
kih'hi~ lla“kyaa'.

9La’la” na~sii” juu' kih' Dio:
Hi~ llu' dsé' ga’ti’ ga’llooyh' he~ cha~ kiyh

ga’kwééyh'dsa™ hi™ td fiee’.

Ta’llu' kiyh'lajnd” ga’la’jé joh” jmii’ cha".
10 Dio ba” he” hi~ kwa™ mi'ju” kih' hi~ jngéé-,
la“ja” ka"lah” kway™ he™ kih~hih~ jne’. Hi~ he’
kwa' 14°j€" he™ jmee” bii' kyah' hndh” hi* jmeey’
lai"cha™ chaga'miih-. Mah' 1dja” la'cha™ he~
kyaah” jmeeh' hndh” cha miih™ he™ llu'jmah’ba".
HLATu'he™1d"cha™147jé" néé' he™ jmee” bii' kyah'
hnéh’, 1d7ja” la cha™ cha miih™ he™ kwééh' hnéh’

hi~ lla"kyaa'. Hi® wara™ ga'ngéé’ jnddh' kuu’ ja~
kih' ggh' jne” he’, kway' cha miih~ ti"hmaah’ kih'
Dio.

12 Jééh’, wa'ra™ ga'ngéé jnddh’ kuu he” juhlaah’
hndh” kih' ggh' jne” he’, he™ ja~ kwa' be” kiyh'. Hi”
jama’la” he™ ja~, kway' cha miih~ ti‘"hmaah’ kih'
Dio ka~lah". .
13 Wa'ra™ ga'ngéé” jnddh' kuu’ ja-, jmee’ dsa” he’
juah~ kih'Dio, jééh’ ma mi~jnddh' hndh”he™ mi~te’
hndh” kyaah” juhméé” kih' Cristo. Hi" la'kaa”
tuh~“hoh” hndh” ga’kwééh' hnih” kuu’, hi* 1a%ja~
jmeeh™ hnéh” kih'1a"jéé" hi~ jmee” bii' kih'.

14 Hi* wara~ gangiiy’ kyah' hndh” kih' Dio,
ja- lla’lle” dséy' hndh” jééh” ma-la"jnd” he”
ma mi-jad’' Dio hndh” cha miih".

15 Thmaah” kwan™ kih' Dio, ha™ koh” sa” llu’ he~
ga'kweééyh' jne’. Hii~ 1a’kéh’” jmii’ 1a ngeé”.

10

Ga’jmee’ Paa’dsoo” he™ laay' apOstol

1Tn&” Paa’ chuun” kyaah” hndh’, hlééhn” hnih”
ja’ba’la’koo™ jmee” hiiii” Cristo hi” hwaa hi™ jgh~
dsé'. Jééh’,jah" dsa” kin®, sa” tuu~ dsén” hlééhn’ 14"
ma’hddn’jee’kih'dsa™. Mah'wara™ ga’la ggn” jee’
kiyh',ja"ga’ tuu~ dsén” hlééhn’.

2 He"ja~ chuun” kyaah” hnah’, go"taah” hndh’
ld"koo~ lle® kih', mah' wa'ra~ ga“lloon’' jee” tddh’
hndh’, sa” cha™ he™ kih' hlééhn” hi~ jah’, ga’neg’
jnadh'1a"koo” wa’'hi~ cha™hi~. Jééh’,tuu” ba’dsén”
ti"choon'juu' kyaayh’ chermah’la“ja” hnagy'.

3 Dsa” jmi"gyuu” ba’ laa' jnddh’, pero sa” tee
jnddh'1a"koo™ tee” dsa” jmi gyuu .

4 Sa” tee” jnddh' kyaah” wa” he™ cha™ he™ he~
kooh™ dsa™ jmi"gyuu”. Tee” jnddh' kyaah” be” kih’
Dio he™ lih™ hee'147jé" he™ sa” 1a°kéh’ jnddh’ jmii’
kyaal.

5 Laja” leh™ jnddh' kyaah” hi~ jmee” kyuuh~
cha miih™. Hi" leh” jnd4h' kyaah’ hi~ jmda~ hiiii’
kaah’. Jééh”juu' he™ hlééyh ja~, jne” jwé' kih' dsa”
mah' sa” heeyh™ kih' Dio. He"ja~ hnggh” jndah'
ha™ 14" jee’dsa”jeeh™ dsa™ hi~ jmee” huw'dsé™ hliih'
mah'1&d nuuyh’ kih' Cristo.

6 Ma~lla” dsé~ jnddh' heeh’ jnddh' wii” 14 jéé hi-
chaah™, ma~la” ma mi~jnddh' hndh” hfiaah' hndh”
he™ nush” hndh” kih' Cristo.

7Koo~ kah™ hndh” kwaat™ ha™1a" tddh’haa dsa".
Cher'mah’ jaa™ jmee” huw'dsé™ laay' kyaa' Cristo,
wa’jmeey huw'dsé ™ laa'jnddh'ka~l1ah" kyaa' Cristo,
ja~ba’la“koo™ laay' hiiiiy".

8 Ga'hfiaa’ Dio jnd” mah' kwan’ be” kyah' hnih
ha™ 1&" jee’ go'taah” hndh” koo™ hweh~. Sa~
ga'hfiaay' jnd” mah' heen™ hnidh”. Hi" ma’ke”
jmeen” jush~ kih' ta” he™ hd goon™ sa” la' o~hih”
kin™ he™ jmeen”1d7ja".

9 Sa” hnoon' he~ jmeeh' hndh” huw'dsé™ he~
juehn’kyah'hnéah”kyaah’juu' he™ siin” ko lla~jiih™.

10 Jééh’, 1a’la” hlééh™ ko 1llaa” kin~. Hweh™ juu'
he~ siin” kih' dsa”. Pero ma’ chehn' chané dsa-,
hwaa’”ba’jnd’, jayh". Sa” tooyh™ ta’juu' kin".

11Hj~ hlééh" 1a%ja” kyaa'jnddh', hneg'la ngééy”
ld°koo~ 1a' huw'dsé™ kyaa' jnddh'. Jééh’, ja ba’
1a"koo™ hlééh’ jnddh' kyaah’juu' he~ sii” jnddh' ma’
teogh’ jnddh’ we’, ja~ba’ 1d7ja~ hlééh’ jndadh' ka-1ah’
ga’ma tggh’ jnddh' kyaayh'.

7

12Sa” tyu~ dsé” jndah' jmee’jnaddh'1a koo~ jmee”
hi~ hlééh” llu' kih' hiiii’. Sa” hnege~ jndah' jeeh”
kyaa' jndah' kyaah” dsa™ he” hi~ llaay~ hiiiiy” hih”
14°koo™ la' huw’dsé™ kih' hiiii” bih'. Hi" hnogy'jeeh”
}[<weg‘ kiyh' kyaah” dsa"kyaayh’. He~ ba’ che-

aay .

13 Pero 14°koo™ hd” hih” ba” hlééh’ jnadh’ kyaa'
hfiaa’ jnddh ', 1a’koo™ 1la' huw'dsé~ kih' Dio hi-
ga hfiaa'jnaah'. He ja™ ga'lla'negg'jnddh'la” ga'té”
jee’tdah’ hnah’.

147iih'jee’ ga“tgg' Dio hih” ba’ganeg' jnaéh'. Sa”
gangg' jndadh' jee’ tadh’ hndh” wa'ra™ jah” kih' sa”
ga'chee' Dio jnddh'. Jééh” jnddh' to"né na’kwa’
jnadh’ ju'hméé” kih' Cristo jee’ tddh” hnah’.

15Sa” jmaa” jnddh' hfiaa' jnddh' kaah” kyaah' ta’
kih' jfiah”. Hngg~ jnddh' wa’ 1a"dsoo” hoh” hnéh’
cha~ga'miih~ kih' Dio ba’". La"jwé”ja~ kwaa” ga’ta’
kyaa'jndéh’'jee’ kyah' hndh” jee’ ga*tooh™ Dio goo~
jnaah'.

16Ja~ ga’ na” dsa"kwa’ jnddh’' ju'hméé” ta” jee’
uy’ ga'. Pero sa” dsa'tooh’ jndéh’ jee’ ma~lgg’ jiiah’,
mah'sa” jmdé’ jnddh' hflaa'jnddh' kaah' kih'ta"he”
ma~jmee’ jiiah”.

17Hi~ hngg' jmaa’ hilii” jggh', wa’ jmady' hiiiiy”
jogh' kih' he™ laay' kyaa' Dsa~jggh'jnén'.

18 Jgéh’, hi~ hlééh” llu' kih' hiiii’, ja~ kyaah” he~
ja~ ya"hééy'llu’. Hi~ hlééh™ Dio llu'kih', hi~ he” ba’
ya~héé'llu’.

11

Paa’ kyaah’ hi~ jmdd” hitii’ kaah’

1 Hnoon' kwééh' hoh” hndh” kyaah” jn&d’
chermah’ ga*hlééhn' 14°koo™ jaa™ hi~ sa” cha~
huw'dsé™ kih'. Kwééh' hoh” hnidh’, ta” jmee™ hnéh’
hfiaa™ hoh’. , .

2Peer  kyen huw'dsé™ kyah'hnih’. He™ gwa” kih'
Dio ba’ja~, he™ la'1d7ja™ kin™. Jééh’, ma kwaan”
hnéh” kih'jaa™ dsa fissh™. Hi™ he” he” Cristo. Hi"
hnoon'mi’jnddn"hndh”kiyh'ld"koo~jaa™ chih mé’
hi" na“jngéé' gote".

3 Pero gohn” wara~ ga’la' kyah' hndh” 14" koo™~
ga’la' kih' Eva. Kyaah” may~ ga'mi’goo~ miih~
kiyh'. L&%ja~ hii” goo™ mi~gaay” hnah” ka“lah".
Heey' huw'dsé” kyah' hndh” mah' mo“so” hnaah'
hnah” Cristo la’kaa™ tuh~hoh” hnah’.

4Jéeh’, chermah’ ga’lla'nda’ wa’ hi~ cha™ hi-,
hi~ kwa™jyoh”juu' he™ sa” jeeh' kwee™ kyaah’ juu'
kih'Jesushe™ kwa~ jnddh',1a chah”ja” heeh’hnah”.
Hi" heeh” hndh” jyoh” jmi~lle” he™ sa” la’ Jmi~lle”
Na~jngii' he” ma~heeh hndh”jaa'. Hi" heeh” hnédh
jyoh”ju'hméé’, he” sa”jeeh' kwee™ kyaah’ju'hméé”
he™ ma~heeh ' hnih’.

5Go” laan’, sa” kyee” ga” apostole hi~ jmaa™ hiiii’
kaah’1d"koh” ga’ jn&”.

6 Make™ sa” hlééhn” kyaah” juu' na’hfiaah’,
pero cha™ ba” huw'dsé” llu' kin". Joh” jiih~ sa”
ga'mi‘jndin' he™ ja~ kyah' hnah”.

7 Pero ga'jmddn” hiiiin” jaa™ hi~ hwaa” mah’
leeh” hnéh” kaah’. Jééh’, sa” ga’koon' jfieen' ma’
ga’kwan' ju'hméé” kih' Dio jee” kyah' hndh’. ¢Che’
jwa” gajmeen’ hliih' he™ ga“jmeen'ld7ja™?

8 Ga'kan'kuu kih'ggh'jne’hi~ tddh’ta”jee’jyoh’,
ga'koon'jfieen' mah' jmeen"ta’jee” kyah' hndh’".

7

9 La’koo™ ma’ gyan’ jee” kyah' hnah’, sa”
galla’kyaan™ hndh” ni" miih™ jmii’ ma” ga’jmee’
bii' kin~. @gh' jne” hi~ ya'naa' ta~ Macedonia
ba’ ga’kwa” be” kin® 14~ ma’ ga’lla’kyaan'. Sa”
ga’kwan' jwé' ma” kah' hndh” huw'dsé™ kin~. Hi"
ngoo'ba’jmeen” 1d7ja".

10 Kyueh™ ba” jnd” ju'dsoo” kih' Cristo. He7ja~
man’, ni” jaa~ sa” ha' kin" he™ chaan™ llu' he™ sa”
koon~ jfieen' 1d°kaa~ jee” jwii” he” na"hee™ hwa'
Acaya.

11 ;He"la' jmeen” 1d7a™, laah” hndh™? O, ¢che’
laah” hndh” he™ sa” hnaan™ hnidh’? Ne™ ba’ Dio he-
hnaan™ hnéh’, _

12Hi"ngoo'ba’jnd"jmeen”l47ja", mah'sa” kwan'
jwé"' kih' hi~ hlééh™ llu' kih' hiiii", hi~ jdh” jmee”
ja ba’la"’koo” jmee” jnddh'.

13Dsa” he” jayh” laay' apostole. Pero ta~juu' bih'.
Mi-gaay dsa~,jméady~ hfiiiy’ 14" koo~ apdstole kyaa'
Cristo.

147a” he™ jmee’ dsaa™ dsé~ jne’ juu' la™. Jééh’,
la’kye™ Tana” jmaa~ hiiii" 18°koo™ jaa™ dngel hi~
kye~ jméeé’.

15 Hi" 1a7ja~ 1la' kih' hi~ jmee” ta” kiyh' ka"lah".
Jééh’,ja"juu'he” cha na'na”, he” jméay~ hfiiiy  hi~
lluu'. Pero wara™ ga'té” jee’ llaa” jmii’ liyh™ jfieey’
ld°koo™ te'ta’he™ jmeey’.

Ga’jmdd’ Paa” hnii” la’koo™ jaa™ hi~ sa” cha”
huwwdsé”kih® . _

16 Koo~ ka"l14h”jwééhn~ hnih”: Ni“jaa™ hnah ta”
jmee” hndh” huw'dsé™ he™ ngaahn’. Pero chermah’
la“ja- laah” hnah’, kwa” hndh” jwé' kin~ hlééhn’
hndh”14°koo~ jaa™ hi~ sa” cha™ huw'dsé™ kih' mah'



2 Corintios 11:17 XXix 2 Corintios 11:24

la“ja” jmadn” miih™ hiiiin~ jggh' 1d°koo™ jmee™ hi~
he’.

17 He™ jmdan~ hiiiin~ jggh', sa” hlééhn” 1a°koo~
hngg' Dio, he™ hlééhn'14°koo ™~ jaa™ hi~ ngaah’ba’.

18 Peer” jwéé” hi~ jmaa~ hiiii” kaah’ 1a"koo™ téé
'jmee” dsa” jmi gyuu, hi” ja”ba’la’ja™ jmee” jnd”
ka~lah’.

19 Ma’ke® cha™ huwdsé~ kyah' hndh’, pero
kwééh™ hoh” hndh” cha miih™ kyaah” hi~ ngaah’
he’.

20 Hi" 1a"ja” kwééh™ hoh” hndh” ma’ jmeey” hih”
kyah' hndh’, ma” jiuuyh™ he™ cha” kyah' hnéh’,
kaayh™ hndh” 14" té~ dséy’, jmady"~ hiiiiy” kaah” jee’
kyah' hndh’, 147jiih' jnooy” mo néh” hnah’.

21 Na~hiihn” miih~ he” jwééhn™ hnah” he™ sa”
bee” jnddh' jmee” jnddh'la’ koo™ jmee” dsa™ he’.

Pero 14°koo™ tuu~ dsé' dsa” he” jmady~ hfiiiy”
kaah’, jnd"ka~lah" tuu™ dsén” jmeen'ld’ja™, ma'ke"
hlééhn 14"koo™ jaa” hi~ sa” cha™ huw'dsé™ kih'".

22 Hi~ he” jah” laay' dsa™ hebreo, ja ha” la“ja~
laa’ jnd”. Jayh” laay' dsa” Israel, ja"ba’ ld"ja~ jnd’
ka~-lah". Jayh”laay'sa’ju” kih' Abraham, ja"ba he~
ja~ laa' jnd".

23 Jayh” jmeey” ta’he' kih' Cristo. Pero
cha“gamiih~ jmee” jnd". Ngoo' ba’ jnd” hlééhn’
la"koo™ jaa™ hi™ ngaah’. Cha ga'miih™ ta” he~”
ma-jmee’'jnd’, cha"ga'miih~ jiih~ mafieen’ neh fie
'1a°koh” ga’dsa™ he’. Cha"ga’'miih~ ga“jmi’ ga'baa’
dsa” jnd”. Joh” jiih~ sa” ga'laan” he™ ma’ jngééh'
dsa” jnd’".

24 Ja* koo~ hd" ga’jmi' dsa” judiu kin® ma”

gyii'gya” fiu' si'hnii. La%jiih' ga™té” hfia” jiih~

ga‘jmeey’ ldja” kin".

25 Hné" jiih~ ga“jmiy’ kin~ kyaah” sifhma~. Koo~
hd ga“te' dsa” kuu kin". Hné~ jiih~ ga’laan” jee’
ga’hmeh' barco neh” jmii~. Koo~ hd’ ga“jan’' koo~
jmii’ koo™ hwé' jee’ to'dsaah’ jmi~fieeh™.

26Sa na"he'jiih"ngoon'hi jahn'jee’wy”. Ga hii’
goo~ kin” jee” haan’ cha’jmii~ jush™, 1a7ja” kyaah’
dsa~hii” hi” kyaah’ dsa”goon™ hi” kyaah”hi™ chaa”
ta” jee’ jyoh” ka“ldh”. Ga'hii” goo™ kin~ jee” jwii~
jueh™ hi” ta” jee” sa” chaa™ dsa”. Ga hii” goo™ kin~
cha’jmifieeh™ hi” 147ja~ kyaah” hi~ jah” laa' ggh’
jne’.

27 Cha"miih~ ta’ ga’jmeen’, ga’jéén’' cha miih~
wii’. Cha™ hwé' sa” ma” gwiin~. Ga’la’kyohn’,
ga’la’kii” dsén”. Ja” he™ koo™ h& sa” ga’lacha”
he™ ma” kuhn'. Ga'ngéén” gyuu” hi” sa” ga'ld"cha”
hmiih™ ma”kéhn".

28 Ja- ma’la” he™ ja~. La’jé" jmii’ ba” kyen’
huw'dsé” kih'la"jé” gwah™. Peer” wii’ dsa ngéén’.

29Kyaah'la“jéé hi~ sa”cha™ be”kih’, jnd" ka-1ah’
jii- kin™. Hi” gwa” ya~jéé' dsén’, wara~ ga’jmee’
dsa” tdh”jaa~ ggh'jne".

30 Wa'ra~ jah” kih' jmee” bii' hlééhn” llu' kih'
hfiiin®, ma‘ja” hlééhn” kih' he” mi~jndd" he™ sa”
cha™ be kin'.

31 Dio Jmii~ Jesus, Dsa"jggh' jnédn’, hi~ na7jaa"
ga’la’jé” joh” jmii’ cha™, hi~ he” fie” he™ sa” hlééhn’
juu'ta“juu'.

32 Koo~ hd" 1~ ma” gyan” jee” jwii- Damasco,
lle'moh” kyaa' rey Areta ga’jmee” mada~ ga hog”
dsa” ld’kaa™ ho’haah’ kih' chuuh’ jwii~ he™ hngay'
ma’saayh'jna’.

33 Pero neh” koo™ hma~ta™ ga“jfiaa’ dsa™ jnd’
ta” ho'haah’ pih' he” ma’ na hé~ dsoh” na’hyah-.
La‘ja” ba'ga’laan” he” ma’saah'dsa™ jnd”.

12
Ga’jéé' Paa koo jee’la' na’hfiaah’

1 Sa” jméa’ ta” he” jmaan” hiiin® jegh'. Pero
mara he” hlééhn” kih' koo™ he™ ga’héé” mi'nén”
he” ga'mi‘jndd™ Dsa~jggh' jnan".

ZKyuun' jaa ggh’ jne” hi” ga“téé” Dio 14" ga'té
hné- jwéé'kih’ gyusuh'jmigyuu” ma “hya~ gyakye’
ji"fle”. Sa” man” ha” 14" ga ]aa dsih’, che” 1a°
ma na-hfiaay' o che” kyaah’ ma’la™ jmi lle kiyh'.
Hiiii” ba’ Dio fie" ha" 14" ga’la’.

3Kyuu ba’jnd”dsa” he’. Sa"man~ha~ld" ngooy’,
che’la” ma na~hfiaay' o che’ kyaah’ ma’la” jmille”
kiyh'. Hiiii” ba” Dio fie".

4 Ga’jad’ dsih” koo~ jee’ jnd” na’hfiaah’. Jee ja~
ganuuy ga hlééh”juu'he” sa”le” hlééh'jne hi sa”
chaa™ ni“jaa™ hi” na ngé'jwé" hlééh'.

5Kih'dsa™ 1d7ja", le” ba’ jméa™ jnih” jggh', pero
sa” jmaan” hiiiin~ jggh'. Kih' he” mi~jnda™ he™ sa”
cha™be’kin", ma’la” kih'he™ na™ ba’jmaan” hiiiin
jogh'.

6 Chermah’ hnoon' jmdan™ hiiiin~ jggh', ja~ he”
ngaahn’ ja~, jééh” hlééhn” ju'dsoo” ba". Pero sa”
jmeen’ ld*ja~ mah' ni® jaa~ sa” jmee’ huw'dsé-,
jogh' ga’jnd”1a" koo™ jééy” jmeen” 014" koo™ nuuy~
hlééhn’”.

7He"ja” ja'né&jmi ngo'kin" he™ jmee” jwiih". La’
14°koo~ too” he™ ja' mada™ kih' Tana” mah' heeh'

7

jnd” wii”. He™ ja~ jm&a’ kin" mah'sa” jmaan” hfiiin
jogh',1a°1lu' he™ ga“jéén' koo™ he™ la' na’hfiaah' he”
sa” ma~jéén’' jih'’koh”.

8 Hné" jith~ ga’chuun' kyaah’ Dio mah" jfiuuyh’
he™ jmee” jwiih' kin".

9Perolda’la” ba’ ga’jeeh™ Diojuu' kin™: “Ma~lee”
ba” kyah' he™ llu' dsén™ kyaah’ hne~. Jééh’
cha“ga'miih™ 147jnd” be” kin™ kyaah’ dsa™ hi™ sa”
cha™ be” kih"”, ga“jayh’. He ja~ la’kaa™ tuh~dsén”
jmaan” hiiiin”~ jggh' kih' he™ sa” cha™ be” kin” mah'
ja' né kin~ be” kih' Cristo.

10 Kih' he“ja~, chaan™ Ilu' 18" ma” sa” cha™ be’
kin®, ma” hlééyh” wii" kin®, ma’ lla"kyaan', ma’
jmeeh” dsa” jnd’, ma’ jéén~ wii’ kwaat™ kih' Cristo.
Jééh'la" ma’sa” been’, ma’ja” cha™ be” kin".

Ma’kye™ Paa’ huw'dsé™ kih' lid’jéé” ggh' jne’
11Dsééh™ hndh” dsoo” he™ ga’jmeen’'la koo™ jaa~
hi~ sa” cha™ huw'dsé” kih', jee’” ga“jmédan~ hfiiin”
jegh'. Hnah” ba” gatééh” hnah” ma” hlééh” hnédh’
llu' kin®. Jééh” hi~ jah” laa’ apdstole kaah” sa” kyee”
ga’hi~he’ld"koh” ga’jnd’, ma“ke” sa” cha™ laan'ni”
miih~.

12Kih'he™ jgh™ dsén”ba’ga‘jmeen’'la’jé " he la".
Ga’jmeen’ cha miih~ lii*, ga’jmeen' he~ juh~gaa,
ga’jmeen' he™ dsaa™ dsé' dsa” jee’ kyah' hnah’.
Ldja” ga'mi’jnddn' ma'ra” he™ laan' apdstol.

13 Koo~ ba” he™ ga’jmeen’ ta” jee” jyoh” jee’
tddh” ggh’ jne’, he™ ja~ sa” ga’jmeen’ kyah' hnéh’.
Ga'ngiin® kiyh' he™ ma’ jmee” bii' kin™. ¢Che” kih'
heja~, laah” hndh” sa” taahn™ hndh” ta”? Jmee’

hndh” jgh™ hoh” kih' he™ sa” ga'ngiin' kyah' hnah’
ka~lah".

14Jee’la” té” hné~ jilh"he” ma nalluun'na’jéén”
hnéh’. Ni" ld7ja” sa” ngiin’ kyah' hndh” he™ jmee”
bii' kin". Sa” na’hngghn' he™ cha™ kyah' hnih’".
Hnoon'heeh’ hndh”jnd” ba’. Jééh”,ja" he” chih™ hi-
ga'téé”juh’ldadh'he” hngg'kih'cho'jmii~. Cho'jmii-
chih™ ba"hi~ ga“téé” juh’1ldah' he™ hnee' kih' chih~
kyaa'. Ld7ja” la'kin” kyaah” hnah” ka~lah".

15La"kaa” tuh~dsén” millan'la"jé" he™ cha™ kin”
Ma“ke™ cha“ga'miih™ hnaan™ hndh” koo™ hd" koo~
hé". Pero hnédh’, miih~ go~te” ba’ hnaah™ jna’".

16 La"ja- ga’la’, sa” ga’llan’ lleh” hndh” kih' he~
ma’ jmee” bii' kin“. Pero ko~1laa” dsa~ jah’, kyaah’
may~ ba’, ga’jmeen’ ga“tah” hndh” neh”sa’la”. ¢Che’
jwa” ga‘jmeen’'ld"ja” mah'ga mi‘gaan' hndh™?

17Sa” ga'mi“gaan' hndh” 14" ma” ga'cheen” ggh’
jne’ jee’ tddh” hnah’.

18 Ga“chuun' kyaah’ Tito mah' dsooy’ jee” tdah’
hnéh” hi* ga’cheen” ga’jaa™ ggh' jne” kyaayh'. Hi"
ni- miih~ sa” ga'mi'gaa™ Tito hnah’. Jééh’, koo™
néé' ba” huw'dsé” kye’ jnaédh’. Ja-ba’ ld’koo~ jmee”
jnd’, jmee” Tito ka-1ah’".

19 Ta® wa’ laah” hnédh” he™ hngg~ jnddh' hwéé”
jnddh' llu’ cha'méh’ hndh’. Ni" miih~ sa” la'1d"ja".
Ne~ba’Dio he™ hlééh’jniéh'1a° koo™ lle' kih' hi~laa’
kyaa' Cristo. @ghn' hi~ hnaan™ cha miih-, 147jé"
juu' he” sii” jnddh' la-, he™ llu' kyah' hndh” mah’
kwa'be” kyah' hndh” gonddh' hndh”ta” chané".

20 Gohn™ miih~ wara™ ga“lloon' jee’ tddh” hnéah’,
jéén” hndh” jmeeh™ hndh” he™ sa” tth™ dsén”. Hi"
la“ja” hndh” ka“lah” jééh' hndh” jmeen  he™ sa™ tih~
hoh” hndh”. La’ja~ le” cher'mah’ ga‘jéén” hnah”
ti"hnee” hnah’, wii" hoh” hnah’, hdd' hnah’, jmeeh~
hndh” jiiah” nda’, hlééh” hndh” wii” kih' dsa”, kooh”
hndh” juu’ jwii, jméa” hndh” hfiaah' kaah’, jmeeh”
hnidh”wa’la' cha™1a'. .

21 Kyen’ miih™ huw'dsé” wa'ra™ ga’lloon' ka-1ah”
jee’ tddh’ hnadh’, ha™ ga~ che™ ga‘jmee” Dio ga“jan’
o~hih™ kwaat™ kyah' hndh”. La%jiih' ja* hoohn,
chermah’ jwéé” hndh” tddh” hndh” jmeeh™ hnah’
dso’kye™ hi” sa” ma~beh' hndh” 1d"j¢" he™ mi~soh’
tuh~hoh” hnah’, hi" 14" ma~kaah™ ba’hnidh”wa hi-
cha™ hi-, hi* jmeeh™ hndh” he™ la' 0"hih™ he™ ma’
jmeeh™ hndh”jaa".

13
Ga hih’ Paa’juu' kih' ggh’jne” hi~ tddh’ Corinto
1Jee’la” té' hné~ jiih~ he™ niin' na’jéén” hnah”.
Ld’la" na~sii” juu'kih'Dio: “Wa’he™ cha™he™ hnii-
he~ cha~ kih' dsa’, 1d"ee™ ba” kyaah” ju'dsoo” he~
jmee'uu'uu~ dsa”.”

2Ga’jwééhn'hndh”jaa’, hi' na'he” ma gyan’ uy’
kyah' hnéh’, jwééhn~ hnah” ka~ldh’. Hi" wara~
ga’lloon’jee’ tddh  hndh’, jee’ja™ té~ hné~ jiih~ he~
jwééhn™ hndh”. Ma‘ja” mo'so” jmeen"' jgh™ dsén”
kih' hi~ tddh” jmee” wa’la' cha™ la’, hi" 147ja~ kih'
hi~ tddh’jmee” ga’la7jiih' na".

3 He™ hnooh™ hnéh” jééh' hndh” che’ dsoo” ba’
hlééhn” 1a°koo™ mada” kih' Cristo. Jééh’, hi~ he’

mi~jndad" be” kih'jee’kyah' hnédh”. Sa”laay'la koo~
jaa” hi~ sa” cha™ be” kih".

4 Ma'ke” dsoo” ga'tda™ dsih” dsoh” hma cru”
ld4°koo™ jaa™ hi~ sa” cha™ be” kih', pero chaa~ bih'
kyaah’be”kih'Dio. Ja~ba’la“ja” jndah' hi~laa'koo~
kyaah’ Cristo, ga'ngg’ jnddh’' 1d°koo™ he™ sa” cha~
be” kyaa' jnddh'. Pero kyaah” be” kih' Dio chaa~
jnddh' ta’la” kih' Cristo mah'kwa’ jnaéh’ be” kyah'
hnah”.

5Kye~ da’hndh” kwaat™ kyah' hfiaah' hnédh’, che’
14~ ma~dsoo” ja~ba” hoh” hndh” kih' Cristo. Jé&' da’
kyah' hndh” hfiaah'. ;Che” sa™ fieh” hnéh’, Jesucristo
hdd jee’ kyah' hndh™? Pero chermah’sa”la'laja",
he” sa”laah' hndh” kwaat™ ba’ja".

6Hnoon'1a fieh" hndh” he™ laa’ jndah' kwaat".

7Ngii jndah’ kih' Dio mah' jmeeh' hndh” he™ llu'
jmah'ba’. Sa”jwahn 14" la” mah'ja"jnaah'llu’. He"
hngg~ jndédh' go'taah’hnédh”1a’koo ™ lle'kih', ma'ke”
ga’jad’jnddh'la’ koo jaa” hi~ sa”laa' kwaat".

8 Jééh’, ni~ miih~ sa” le” lla’dséé" jndah’ kih'
ju'dsoo”. Jmee~ jnadh'1a" hngg' ju'dsoo” ba’.

9He ja™ jéé” dsé”jnddh'la"ma’sa” cha” be kyaa'
jnadh', mah'la“ja” hndh” 1a"cha™ be” kyah' hnah”.
Ga'ngg jnddh' ngii’ jnddh’' kyah' hndh” mah' hwéé"
hnah”llu' go~te".

10 Kih' he"ja~ ba’ na-, siin” 1d°la” kyah' hnéh’
ma“ke” gyan’ g¢’, mah' wara~ ga'lloon' jee’ tddh’
hndh’, sa” cha” he” kih'jmeen ' hddn'kyaah” hnah’,
kyaah’be” he™ ga*hyohn'kih' Dsa"jggh'jnéin". He~
hnggy' kwan' be” kih' dsa™ ba’, ja“ he™ heeh™ jnih”
Wi,



2 Corintios 13:11 XXXVi 2 Corintios 13:14

11 Kyaah'jee ga“dsaa'juu' he~ siin” kyah' hnah’,
jwééhn™ ndh” gghn’, wa’ jéé~ hoh” hndh’. Hnggh'
hndh” ha™ 14" jee’ go'taah” hndh” llu’' cha“ga'miih-,
wa’ ngh' hoh” hndh’, wa’la' koo™ néé' ba” huw'dsé”
kyah' hnah’, wa” hii” tii’ kyah' hndh”. Hi" Dio hi~
hndd'jne’, hi- jmee” hii” tii’ jnén’, jay' jee’ jnén".

12Tmee” hndh” Dio kih' dsa"kyaah’ hndh” hi~ ja~
chgh™ hnéh” kiyh'14" hngg' Dio.

13 La%jéé” hi~ laa' kyaa' Dio jmee” Dio kyah'
hnah’.

14'Wa’ mi~jaa’ Jesucristo Dsa"jggh' jnan’ 1a7jéé"
hndh”. Wa’ hndéa' Dio ga’la"jéé” hndh”. Hi" Jmille”
NaTjngii' wa” laa' ko jgh” kyaah” hndh. Wa’ 1a’
lajja™.



XXXVii

Hmooh hméé he- ga-jmee Jesucristo; Salmos
New Testament and Psalms in Chinantec, Ozumacin
(MX:chz:Chinantec, Ozumacin)
copyright © 2003 Wycliffe Bible Translators, Inc.

Language: Chinantec, Ozumacin

Translation by: Wycliffe Bible Translators, Inc.

Chinanteco, Ozumacin [chz], Mexico
Copyright Information

© 2003, Wycliffe Bible Translators, Inc.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament and Psalms

in Chinantec, Ozumacin

© 2003, Wycliffe Bible Translators, Inc.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2014-04-22


http://www.wycliffe.org
http://www.ethnologue.org/language/chz
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

XXXViii

PDF generated using Haiola and XeLaTeX on 18 Apr 2025 from source files
dated 29 Jan 2022
77bbb809-d78b-5d8c-9c0b-2363ea7f466b



	2 Corintios

